Bideo jokoen garaia

Gabonetan ikaragarri saltzen dira; urtean zehar, aldiz, ez horrenbeste

gabonetako erosketak

Egunkaria

sse Bideo konsolak eta jokoak asko salduko dira aurtengo gabonetan, sailtzaileek adierazi dutenez.

Gabon jaietan, dendak jendez
gainezka egoten dira, guztiok
opariak erostera joaten garela-
ko. Arropa dendak, lurrinde-
giak, merkataritza zentroak,
eta, oro har, komertzio gehie-
nak leporaino beteta egon ohi
dira. Baina denen artean bat
aipatu behar izango bagenu,
jostailu dendekin geldituko
ginateke, hauek baitira urte
sasoi honetan diru gehien ira-
bazten duten dendetariko
batzuk. Urtean horren gutxi
bisitatzen ditugun denda hauek
urte amaieran arrakastatsue-
nak bilakatzen dira; izan ere,
jostailuak dira umeen opari
gustukoenak, eta azken hauek

Anai arreba gabeko
haur gehiago
izatea da hauen
arrakastaren
arrazoietako bat

U,

dira Gabonetan opari gehien
jasotzen dituztenak ere. Horre-
gatik, jostailuei buruz zerbait
gehiago jakiteko asmoz, Luis
Fernandez El Corte Ingleseko
jostailu saileko nagusiarekin
solasean aritu gara.

Berak azaldu digunez, bideo
jokoak dira, oro har, Gabonetan
gehien saltzen diren jokoak, eta
arrazoi sinple bat eman digu:
«Euskal Herrian, bikoteko, haur
batizaten da; eta, beraz, ume
gehienek ez dute anai-arrebarik
izaten jolasean aritzeko. Bideo
jokoak bakarrik ibiltzeko joko
bat izan daiteke; ondorioz, asko
saltzen dira».

Horrekin batera, aurtengo
jostailu arrakastatsuenaz galde-
tuta, orain asmatu berri dituz-
ten andrazko batzuk aipatu
ditu. Dirudienez, hauek, gaur
egungo neskatxa gazteen erara
jantziak daude, plataformadun
zapata, kanpaidun praka eta an-
tzekoekin.

Jostailu erakargarriak alde
batera utziz, prezioei buruz ere
hitz egin digu Luisek, eta, berak
esan duenaren arabera, «jostai-
lu gehienen balioa Xehekako
Prezioen Indizearen azpitik
dago, eta, urte batetik bestera,
ez dute prezioek aldaketa han-
dirik izaten». Solasean aritu ga-
ren bitartean, jakin-minezko bi
datu aipatu ditu: alde batetik,
Euskal Herrian, ume bakoitze-
ko 100 euro gastatzen dela, eta
Bilbo inguruko herriei dagokie-
nez, behintzat, haurrek Olen-
tzerori Erregeei baino gehiago
eskatzen diela. Zenbakiak ema-
ten ere ausartu da, eta esan,
Olentzerok etxeen %75ean uz-
ten dituela opariak; eta Errege-
ak, berriz, %25era baino ez dire-
la iristen.

Amaitzeko, publizitatearen
eraginari buruz aritu da hizke-
tan. «Esate baterako, El Corte
Inglesek, urtero, 200 orrialde
dituen aldizkari bat ateratzen
du jostailuen inguruan. Horrez
gain, jostailuak telebistan eta
beste iragarkietan ere azaltzen
dira», aipatu du Luisek. Saileko
nagusiak argi utzi du publizita-
tearen eragina ikaragarria dela,
eta publizitatean iruzurrik ez
dagoela gaineratu ere du.




